
MIRI, 1 Jun (Bernama) -- Datuk Seri Najib Tun Razak memulakan lawatan dua hari ke
Sarawak hari ini dengan melakukan kunjungan hormat ke atas Yang Dipertua Negeri
Tun Abdul Taib Mahmud di sini petang Ahad.

Ini kunjungan hormat pertama Perdana Menteri sejak Abdul Taib dilantik menjadi
Yang Dipertua Negeri Sarawak yang ketujuh pada 1 Mac lepas.

Lawatan Najib itu bersempena sambutan Perayaan Gawai.

Najib tiba di Marriot Resort and Spa pada 8 malam dengan diiringi Ketua Menteri Tan
Sri Adenan Satem.

Esok, Perdana Menteri dijangka menghadiri perayaan Gawai dengan masyarakat
Kenyah di Long Silat, kira-kira tujuh jam perjalanan darat dari sini, sebelum
menghadiri satu lagi perayaan di Rumah Jarek Anak Klambu, sebuah rumah panjang
Iban kira-kira 20km dari sini.

Najib dijadual berlepas pulang ke Kuala Lumpur lewat sebelah malam setelah
menghadiri Rumah Terbuka Gawai Dayak Malaysia 2014 di Dataran Kipas, di sini.

